
Kapitel 4 – Naliliineq 

4.3.0 Peqataasunik naliliineq 

Ilinniartut imaluunniit pikkorissarnernut peqataasut atauartumik naliliiffigine-

rat. 

 Atuartitaanerup aaqqissuunneqarneratigut, ilinniartitsisup atauartumik qulakkeertussaavaa 

ilinniartoq pikkorissartorluunniit ataaseq, ilisimasanik pikkorissutsinik aammalu piginnaasa-

qarnernik pigisaqalernissaa ilinniarnermi pilersaarummi imaluunniit pikkorissarnermut piler-

saarummi sammisamut pineqartumut tunngatillugu, kiisalu taakkua ilinniarnermut imaluun-

niit pikkorissarnermut pineqartumut pilersaarusiorneqarsimappata. 

Atauartumik naliliinermut atatillugu ilinniartitsisumut ataatsimut  apeqqutaavoq, sammisamut 

pikkorissarnermullu ingerlatani tunuliaqutaralugu, kisianni nalinginnaasumik atauartumik na-

liliineq makku tunuliaqutaralugit ingerlanneqassaaq: 

- Allattariarsorluni suliassiissutinik akissuteqarnerit 

- Oqaluttariarsorluni akissuteqarnerit 

- Ilinniartitsisup ilinniartup iliuusaanut ileqqoqarneranillu misissuineri 

- Ilinniartup ilinniarnermini suliniutai 

- Iloinniartumik oqaloqatiginninnerit aqqutigalugit 

Ilinniartitsisup qulakkiissavaa, ilinniartoq pikkorissartorluunniit ataaseq piujuartussamik 

nammineq isummaminik ilisimajuaannassasoq sammisani pineqartuni ataasiakkaani atau-

artumik naliliinerit malillugit. Ilanngullugu ilinniartitsisup qulakkiissavaa ilinniartoq ilit-

sersuutissallugu pitsanngorsaatitut suliniutinik pisariaqarsinnaasunik, taamaalilluni 

pineqartoq isummaminik pitsaanerusumik isumataartoq. Takuuk periuseq P P 037  

Imarsiornermik Ilinniarfiup pitsaassutsimut periusaaniittoq.  

Ilinniartitaanerup ingerlanerata naammassinerani naliliineq 

Ilinniarnerit ingerlanneqartut tamarmik immikkut naammassigaangata naggataarutaasumik 

ilinniartoq pikkorissartorluunniit naliliiffigineqassaaq ilinniartitaanermut siunertaata angunia-

gaatalu allaaserinerini aalajangersakkat naapertorlugit ilisimasanik, pikkorissutsinik piginnaa-

saqarnernillu pissarsisimanersoq. Naliliinerit inunnut ataasiakkaanut tunngapput, peqataasullu 

nammineq isummani saqqummiutissavaa. Takuuk periuseq P P 038  Imarsiornermik  

ilinniarfiup pitsaassutsimut periusaaniittoq. 

Naliliinneq imatut paasineqassaaq, naliliinivik, ilinniartoq imaluunniit pikkorissartoq ilumut 

ilisimasassanik, pikkorissutsinik aammalu/imaluunniit piginnaasanik pissarsisimanersoq, ilin-

niartitaanerup siunertaanut anguniagaanullu allaaserisami aalajangersakkat naapertorlugit. 

Ilinniartunik pikkorissarnernullu peqataasunut naliliinerit, malittarisassat takuneqarsinnaasut 

malissavaat, ilinniarnermut pilersaarut imaluunniit pikkorissarnermut pilersaarut qaqugumul-

luunniit atuuttoq naapertorlugu. 

Nalileeriaatsit: 

Naggataarutaasumik soraarummeernermi naliliineq imatut paasineqassaaq, naggataarutaasu-

mik inernera tamakkiisoq aamma naggataartutaasoq ilanngunneqassammata, aammalu nali-

liinermi nalisiisartunik ilaasoqarnissaa: 

- Imarsiornermik Ilinniarfimmi atorfeqanngitsunik aamma 

- Misilitsittut ilinniartitaaneranni peqataasimanngitsoq. 

- Karakterileeriaaseq 7-trins skala atorneqassaaq 

Avataani misilitsinneq imatut paasineqassaaq, naliliinerup nalaani naliliisartunik 

peqataasoqarneratigut: 

- Imarsiornermik Ilinniarfimmi atorfeqanngitsunik aamma 

- Misilitsittut ilinniartitaaneranni peqataasimanngitsoq. 

- Karakterileeriaaseq 7-trins skala atorneqassaaq 

Iluani misilitsinneq imatut paasineqassaaq, naliliinerup nalaani naliliisartunut piumasa-

qaatitaqanngitsoq. 

- Karakteri Angusivoq/Angusinngilaq (B/IB) atorneqassaaq. 

 

Atauartumik naliliineq imatut paasineqassaaq, naliliineq immikkoortumi “Ilinniartut ima-

luunniit pikkorissarnermi peqataasut atauartumik naliliiffiginerat” naapertorlugu: 

- Karakteri Angusivoq/Angusinngilaq (B/IB) atorneqassaaq. 

Imarsiornermik Ilinniarfik ilinniarnerup qulakkeernissaanut atatillugu naliliinissaq pilersaa-

rusiortariaqarpaa, ingerlattariaqarpaa aammalu pitsaassutsimut periutsip periaasia atuuttoq 

naapertorlugu naammassineqassaaq uppernarsarneqarlunilu.  

Imarsiornermik Ilinniarfik tassunga atatillugu: 

- Qulakkiissavaa, naliliinerup ilusia imaalu ilinniartitaanermut siunertamut angunia-

gaanullu kiisalu atuartitaanerup aaqqissuunneranut naapertuuttumik isumagineqar-

nissaa, 

- Allamik aalajangiisoqartinnagu naliliisartut ilinniartitaanerup ingerlarngata taakkualu 

ilusaasa, tassunga ilanngullugit naggataarutaasumik soraarummeeriaatsit misilitseri-

aatsillu, misilitsinnerit amerlassusaat kiisalu misilitsinnerit arlaqartut akornanni 

toqqaasinnaanerit periarfissarissavai aamma 

- Misilitsinnerup ingerlanneqarnissaanut malittarisassat aalajangiiffiginerat, tassunga 

ilanngullugit piareersarnissamut piffissaliussaq aamma peqataasup atortut atorsinnaa-

sai kiisalu killiliinerusinnaasut, atortut suut nassarneqassanersut. 

Atartitsinerit ingerlanneqartut ataasiakkaat aallartinneqarnerini Imarsiornermut Ilinniarfiup 

qulakkeertussavaa, peqataasut qulaani pissutsit pillugit paasitinneqassasut. 

 

Karakterit tulleriiaarnerat  

Ilinniartut aamma pikkorissarnermi peqataasut misilitsinnerni aamma naggataarutaasumik so-

raarummeernermi, ilinniartitaanerit ataasiakkaat il.il. pillugit malittarisassat malillugit upper-

narsarneqassapput misilitsinnermut-, soraarummeernermut-  imaluunniit naggataarutaasumik 

soraarummeernermi uppernarsaatit atorlugit, nalilerneqassallutillu karakterimut 

tulleriiaarnerat (7-trinsskalaen) atorlugu. 

 

 

 

 

 

Karakteri 12 tuniunneqartarpoq pitsaassuarmik naammassiinermut, sammisami anguniakkap 

angunissaanut tamakkiisumik takutitsisumik, amigaateqanngitsumik imaluunniit 

suulluanngitsunik amigaateqartunik. 

Karakteri 10 tunniunneqartarpoq ajunngivissumik naammassiinnermut, sammisami anguniak-

kap angunissaanut annertuumik takutitsisumik, annikitsumik suunngikkaluanik amigaateqar-

tumik. 

Karakteri 7 tunniunneqartarpoq ajunngitsumik naamassiinermut, sammisami anguniakkap 

angunissaanut takutitsisumik, ilaatigut amigaateqartumik. 

Karakteri 4 tunniunneqartarpoq akunnattumik naammassiinermut, sammisami anguniakkap 

angunissaanut annikitsumik naammassiisimasumut,  arlaqarlinnik pingaaruteqartunik amigaa-

teqartumik. 

12: Pitsassuarmik naammassisaq. 

10: Ajunngivissumik naammassisaq. 

7: Ajunngitsumik naammassisaq. 

4: Akunnattumik naammassisaq. 

02: Naammattumik naammassisaq. 

00: Amigartumik naammassisaq. 

-3: Sullunartumik naammassisaq. 

Karakteri 02 tunniunneqartarpoq naammattumik naammassiinermut, sammisami anguniakkap 

angunissaanut annikitsumik akuerineqarsinnaasumik angusisimasumut. 

Karakteri 00 tunniunneqartarpoq amigartumik naammassiinermut,sammisami anguniakkap 

angunissaanut akuerineqarsinnaanngitsumik naammassineranut. 

Karakteri -3 tunniunneqartarpoq akuerineqarsinnaanngivissortumik naammassisoqarpat. 

 

 

 


